" Fil-qalba tal-glieda,
Bil-bombi nezlin,
Bid-djar qed jitfarrku,
Ohrajn ga mfarrkin.
Imwerwra bil-biza’
Bil-mewt fuq l-ucuh
Mikduda bil-gheja,
Maghfusa bil-guh

B’dawn il-versi tal-Poeta Bormliz Guze Chetcuti ghazilt li niftah dan l-artiklu li fih ser
naghtu harsa lejn dak 1i sehh fis-snin imdemmija tal-Gwerra u kif din laqtet lil Bormla,
il-Belt 1i ghal hafna snin tat 1-ghaixien lil bosta familji li kienu jahdmu fit-tarzna ta’
Malta. Ghazilt li naghzel dawn il-versi, ghaliex Chetcuti, dakinhar dagxejn ta’ zaghzugh
ghex dawn il-wagqtiet, u zgur li b: kliemu nistghu mqar nippruvaw nimmaginaw dak
kollu li minnu ghaddew missirijietne. Bormla tilfet 1il vhud minn uliedha, imma wkoll

infatmet minn dawk it-tezori li matul is-snin uliedha tant hadmu u stinkaw biex jarawhom
kompluti fis-Santwarju taghhom:.

Ma’ sbieh il-ghodwa tat-Tlieta 11 ta’ Gunju 1940, Bormla kienet fil-mira tal-attakki
mill-ajru. Bdiet tikber il-biza’ fost il-Bormlizi li kif bdew jitfarrku d-djar, l-istess xorti
kienet se tmiss il-Knisja u eventwalment jintilef dak kollu li kien hemm go fiha. II-
Kapitlu tal-Kolleggjata ra li l-ahjar decizjoni tkun 1i fost I-ohrajn, il-vara tal-Kuncizzjoni
u [-Kwadru Inkurunat, jittiehdu ghall-kenn f’post imbieghed biex jekk kemm-il darba
s-Santwarju jiggarraf, dawn it-tezori jkunu f’post sigur. Il-gurnata maghzula biex dawn
it-tezori jittiehdu lejn il-Kolleggjata ta’ Santa Elena f’Birkirkara, kienet il-Gimgha 24 ta’
Jannar 1941. Ingabru fil-Knisja b’mod privat gemgha ta’ rgiel biex jghattu l-istatwa u
1-Kwadru biex b’hekk dawn ikunu jistghu jagbdu triqthom lejn Birkirkara. Dawn ittichdu
fuq trakk tal-militar. Ftehmu li jekk kemm-il darba matul il-vjagg ikun hemm ‘air raid’
huma kellhom jibgghu sejrin lejn id-destinazzjoni taghhom, anki jekk hajjithom kienet
tkun f’periklu.

Mal-wasla tal-vara u I-kwadru gewwa Birkirkara, il-Kwadru tpoggu fuq l-artal tal-
Kunc¢izzjoni, l-ewwel artal fuq ix-xellug. Ta’ dan hemm ritratti fejn jidher armat sewwa.
Il-vara kienet tqeghdet fil-Knisja fejn sabulha post kenni f’dahla fil-hajt wara n-ni¢¢a ta’
Santa Elena. B’hekk Bormla issa sfat iltima minn dik i dejjem gisitha bhala Ommba.
I1-Bormlizi li hafna minnhom kienu tferrxu f’lokalitajiet ohra, kienu jmorru spiss biex
jinvistaw lill-Kuncizzjoni, u ma setax jonqos, 1i kull fejn marru, garrew ix-xbihat taghha
maghhom.

Kien f’dan iz-zmien, li I-Kapitlu tal-Kolleggjata ta’ Bormla, kien ghamel il-weghda
li jekk is-Santwarju jibqa’ shih u bla
mittiefes, ix-xbihat tal-Immakulata,
jingiebu lura f’Pellegrinagg minn
Birkirkara ghal Bormla bil-mixi. Din
il-weghda kienet ukoll approvata mill-
Kurja ta’ Malta. Kien hemm drabi
wkoll 1i I-Knisja ta’ Bormla helsitha
hafif. Fost 1-ohrajn jissemma l-fatt li
f’wiched mill-attakki mill-ajru, grupp
ta’ bombi marbutin b’katina, laqtu
l-gwarnica tal-kampnar, u nbezqu
ghal fuq il-bini li kien hemm vicin il-
Knisja. Sal-gurnata tal-lum ghandna
nistghu naraw xi whud mill-effetti li
l-gwerra halliet fuq il-knisja, fosthom
daqqga ta’ splinter fil-kampnar tan-
. naha ta’ Santa Liena.

! Matul it-tliet snin 1i 1-Kwadru u

1-Vara damu f’Birkirkara, il-Festa tal-
Kunéizzjoni kienet issir hemmhekk.
Fil-granet tal-festa I-istatwa kienet
tintrama taht in-nava princ¢ipali u
kienu bosta dawk li jzuruha. II-

Karkarizi habbewha u mal-Bormlizi kienu jaghmlulha festa. Il-Parro¢¢a ta’ Bormla
f’dan iz-zmien kienet taqdi d-dmirijiet taghha min-ni¢¢a mhaffra fil-blat li hemm fil-
mina ta’ Ghajn Dwieli.

Iz-zmien baqa’ ghaddej u l-attakki mill-ajru bdew jongsu biss, meta nhar it-8 ta’
Settembru I-Italja cediet u ddikjarat li kienet harget mill-gwerra. Xi whud mill-ibliet
bdew jittrangaw mill-gdid. Biss Bormla kienet ghadha ltiema. ll-mistogsija fuq fomm
kulhadd kienet, ‘meta ser jergghu jingiebu lura I-Kwadru u 1-Vara?’ Din il-mistogsija
kompliet tissahhah meta l-bliet l-ohra tal-Kottonera kienu diga giebu lura x-xbihat
titulari taghhom u bdew jaghmlu 1-festi taghhom mill-gdid.

Fid-dawl ta’ dan il-Kapitlu tal-Kolleggjata, iddecieda li issa kien wasal iz-Zmien li
ladarba s-Santwarju kien ghadu wieqaf, il-weghda titwettaq. Giet maghzula d-data tal-
Hadd 19 ta’ Novembru 1944. Tajjeb li nghidu li kienet intghazlet gurnata kemxejn ’il
boghod min-Novena tal-Kunéizzjoni biex f’kaz ta’ maltemp, il-Pellegrinagg jigi trasferut
ghall-Hadd ta’ wara. F'kaz li anki f’dik il-gurnata jkun il-maltemp, il-Pellegrinagg kellu
jsir fl-ewwel gurnata bnazzi li tinzerta, biex fit-8 ta’ Dicembru Zgur ix-xbihat ikunu
Bormla. Dan il-fatt kien miktub ukoll fuq il-programm li kien hareg f’din l-okkazjoni.

Ghall-habta tal-11.00am dakinar tad-19 ta’ Novembru, kienet saret quddiesa
b’ringrazzjament. Kif din spicéat, il-Prepostu ta’ Birkirkara kien ghamel diskors ta’
l-okkazjoni. L-Arcipriet ta’ Bormla kien ghamel diskors ichor fejn fih irringrazzja lill-
Kapitlu ta’ Birkirkara ghal dak kollu 1i kien ghamel mal-Poplu Bormliz matul is-snin
tal-gwerra u bhala tifkira, kien irregala kal¢i tad-deheb lill-Kapitlu Elenjan.

Fis-1.00pm beda 1-Pellegrinagg. L-ewwel harget il-vara u warajha hareg il-Kwadru.
II-Baned Karkarizi kienu prezenti
biex isellmu lill-Immakulata {’dan il-
Jum storiku. Ghalkemm it-temp kien
ftit imsahhab, hekk kif il-vara kienet
fuq iz-zuntier tal-Knisja, ragg ta’
xemx strah fugha biex 1-Omm tkompli
tghaxxaq lil uliedha bi sbuhitha.

Minn hemm qabdet it-triq lejn
Bormla. Il-Pellegrinagg  ghadda
minn Fleur de Lys, Santa Venera,
Hamrun, Marsa, Rahal Gdid sa
Bormla. Jibga’ mfakkar tant tajjeb,
id-diskors lis-Sur Guzeppi Schembri
tas-Socjeta MUSEUM ghamel meta
I-Kunc¢izzjoni kienet waslet fi Triq
il-Kbira San Guzepp il-Flamrun,
tant li sal-lum din il-laggha ghadha
tissemma.

‘Bormla ferhana tilqa’ lil Ommba’.
Din kienet il-frazi li twahhlet fuq il-
mina ta’ Ghajn Dwieli. U ta’ bilhaqq,
li dakinhar Bormla kienet ferhana.
Min jaf x’ferh hassew missirijietna

meta wara nuqqas ta’ tliet snin raw ix-xbihat tal-Immakulata ghaddejja minn taht il-
Mini ta’ Ghajn Dwieli biex mill-gdid regghu lura f’darhom. Minn hemm il-quddiem
il-Pellegrinagg inbidel f’festa ta’ ferh.

Ghall-habta tad-9.00pm ix-xbihat tal-Immakulata ddahhlu lura fis-Santwarju taghna.
Fid-dhul tkanta l-antifona ta’ Diacono u wara gie ntonat it-Te Deum. Minn dak li gie
mghoddi lili meta kont qed naghmel xi intervisti fix-xhur li ghaddew, sirt naf li dakinhar
donnu hadd ma ried jitlag ’1 barra mill-Knisja, tant li I-Knisja kienet damet miftuha sa
tard.

Zgur li dan l-episodju jibqa’ f’qalb ta’ kull Bormliz u Karkariz, ghaliex ghalkemm
ghaddew is-snin, ir-rabta ta’ bejn il-lokalitajiet ghadha tinhass sal-lum. Illum ser inkunu
ged induqu ftit minn dak li gawdew missirijietna. Imma mgqar jekk hjiel, ser nergghu
nhossu I-ferh li hassew missirijietna mill-gdid, u ‘Bormla’ mill-gdid ser tkun ‘ferhana
tilga’ lil Ommbha.

Naghlaq dan l-artiklu billi nirringrazzja lil diversi persuni li kienu strumentali biex
bir-rakkonti taghhom inkun nista’ naghmel dan l-artiklu fosthom lil Patri Dijonisju
Mintoff, lil Gustav Spagnol, lil Carmelo De Lorenzo, u lil nannuwi Spiridione Gilford li
kienet I-ghaxqa tieghu jtenni dawn ir-rakkonti sbieh.

